2]
o)
~
<
=
=)
<
Z
<
wv
<
&
A
=
=]

ROQUE SANFIZ ARIAS | LOURENZO FERNANDEZ PRIETO
(EDS.)

UN SECULO
DE NACIONS

Galicia, Euskadi e Catalunya







Un século de nacions
Galicia, Euskadi e Catalunya






ROQUE SANFIZ ARIAS | LOURENZO FERNANDEZ PRIETO
(eds.)

Un século de nacidns
Galicia, Euskadi e Catalunya

EDICIONES TREA



Este libro é o resultado das comunicacions presentadas e dos debates mantidos no VII Congreso Galeusca-Histo-
ria que tivo lugar o 5 e 6 de outubro de 2023 en Santiago de Compostela. O congreso e esta publicacion contaron
co financiamento da Deputacion da Coruna.

A organizacién do congreso correu a cargo do Grupo HISTAGRA: Grupo Historia Agraria e Politica do Mundo
Rural. Séculos x1x e xx. Consolidacion e estruturacion 2025 GRC GI-1657 (ED431C 2025/22).

= Deputacion " > @ CISPAC U SC

istoria Agraria UNIVERS E

e Politica Centro de Investigacion Interuniversitario E R
. DE SANT!
DA CO RU N A GgundeRural das Paisaxes Atlanticas Culturais

DE COMPOSTELA

ESTUDIOS HISTORICOS LA OLMEDA
COLECCION PIEDRAS ANGULARES

Primera edicion: junio de 2026
© de los textos, sus respectivos autores, 2026
Motivo de cubierta: Pedro Iglesias

© de esta edicion:

Ediciones Trea, S. L.

C/ Gran Capitan, 52

33213 Gijon (Asturias)

Tfno. 985 303 801 - Fax 985 303 712
trea@trea.es / www.trea.es

Produccion: Patricia Laxague Jordan
Maquetacion: Alberto R. Torices

D. L.: AS 00100-2026
ISBN: 979-13-88179-20-4

Impreso en Espana. Printed in Spain

Todos los derechos reservados. No se permite la reproduccion total o parcial de este libro, ni su incorporacién
a un sistema informatico, ni su transmisién en cualquier forma o por cualquier medio, sea este electronico, me-
canico, por fotocopia, por grabacion u otros métodos, sin el permiso previo por escrito de Ediciones Trea, S. L.
La Editorial, a los efectos previstos en el articulo 32.1 parrafo segundo del vigente TRLPI, se opone expresamente
a que cualquiera de las paginas de esta obra o partes de ella sean utilizadas para la realizacién de resimenes de
prensa.

Cualquier forma de reproduccion, distribucion, comunicacion publica o transformacion de esta obra solo puede
ser realizada con la autorizacion de sus titulares, salvo excepcion prevista por la ley. Dirijase a CEDRO (Centro
Espanol de Derechos Reprograficos) si necesita fotocopiar o escanear algun fragmento de esta obra (www.conli-
cencia.com; 91 70219 70 / 93 272 04 47).



Indice

Prologo. Un século de nacidns. A continuidade de Galeusca............. 1

Lourenzo Fernandez Prieto

PRIMEIRA PARTE
NACIONS E PROPOSTAS POLITICAS GALEUSCANAS

. El Gran Cambio (1923-2023). Una reflexion cronolégica general
acercadel Galeusca . ........... . ... ... . . . 15

Jordi Casassas

. La dictadura de Primo de Rivera a nivel local (1923-1930)............. 21

Ramon Arnabat-Mata

. A débeda labrega no pensamento galeuscano do primeiro terzo
do século xx. Unha primeira aproximacion ......................... 39

Marco Antonio Alvarez Sanchez

. A dimension europea do Galeuzca en 1933: O II Aberri Eguna
enDonostia. ........ ... e 49

Xosé Estévez

. Problematicas da 22 Republica na articulistica de Anton Villar Ponte... 59

Emilio Xosé Insua

. Los dineros de las naciones espafolas. Recursos para una politica
PrOPIA. 19232023 . o vt vte ittt e e 75
Eduardo J. Alonso Olea



8]

UN SECULO DE NACIONS. GALICIA, EUSKADI E CATALUNYA

7

10.

11.

12.

La memoria de la Guerra de la Independencia en Catalunya

(1909-1961): homenajes y discursos politicos........................

Carlos Moruno Moyano

Arabako Aldundiaren «Foral» izendatzailearen
berrinstituzionalizazioa frankismoan / A reinstitucionalizacion
da denominacién «Foral» da Deputacién Foral de Alava durante

ofranquismo . ... ... ... e

Mikel Erkoreka, Xabier Murua

. Un século despois de Nés. Apuntamentos sobre os medios culturais
engalego ... ...

David Miguel Rodriguez Martinez, Roque Sanfiz Arias

SEGUNDA PARTE
MEMORIA DO PASADO INCOMODO E DO CONFLICTO

Galizia txiki bat Pasaiako badian. Itsas industriaren krisia, migrazioa
eta langile protestak xx. Mendeko lehen herenean / Unha pequena
Galicia na baia de Pasaia. Crises pesqueiras, migracion e protestas

obreiras no primeiro terzodoséculoxx .............. ... ... L

Jon Aldabaldetreku

Lugares da memoria republicana. Um estudo comparativo
dos processos de recuperagao da memdria historica: os casos

de Alexandre Boveda e Lluis Companys.....................c.......

Carlos Dias Diegues

Abertzale, anarkista, errepublikano, komunista eta sozialisten
alargunen doluaren ukazioa. Paulina Alustiza Berasategi,
Ondarretako kartzelara, frankistek desagerrarazitako senar Simon
Olaizola Arregiri meza eta oroigarria egiteagatik / Negacion do loito
das vitavas de nacionalistas, anarquistas, republicanos, comunistas e
socialistas. Paulina Alustiza Berasategi, a prision de Ondarreta, por
celebrar unha misa e por facer un recordatorio ao seu marido Simén

Olaizola Arregi, desaparecido polos franquistas.....................

Ione Zuloaga Muxika



Indice

13.

14.

15.

16.

17.

18.

Epilogo. A vueltas con el pasado incomodo/traumatico

Creacion y analisis de una base de datos: presas y presos durante

el franquismo (1937-1945). . . ..o

Antonio Pérez Embeita, Jon Penche Gonzalez, Aritz Onaindia Martinez

Els sindicats densenyament vinculats a UCSTE davant les llengiies

catalana, gallega, basca i asturiana (1977-1990) ... ...................

Antoni Marimon Riutort

Moito mais que 1977. A dimension histdrica do conflito de Encrobas

desde a memoria e a experiencia colectivas .........................

David Fontan Bestilleiro

Politicas ptblicas de memoria en el Pais Vasco (1979-2014): olvidando

alas victimas del franquismo. . . .......... ... oo

Unai Belaustegi

La violencia politica del pasado reciente de Euskadi

y su conocimiento historico............. ... L

Aritza Saenz del Castillo Velasco, Joseba Ifaki Arregi-Orue

Mitos y vigencia de la Transicién espafiola..........................

Esteban Anchustegui Igartua

Montserrat Duch Plana






10
Galizia txiki bat Pasaiako badian. Itsas industriaren krisia,
migrazioa eta langile protestak xx. Mendeko lehen herenean

Unha pequena Galicia na baia de Pasaia. Crises pesqueiras,
migracion e protestas obreiras no primeiro terzo do século xx

JON ALDABALDETREKU'
EHU-UPV?

Komunikazio honek migrazio galiziarrak Pasaiako badian izan zuen eragina du
hizpide xx. Mendeko lehen herenean. Hogeigarren hamarkadatik aurrera Pasaiako
portuak izan zituen inbertsio eta azpiegitura garapenei esker, itsas industriak bult-
zada handia izan zuen, eta kutsu laboraleko migrazio handia jaso zuen. Txintxerpe
auzoan ezarri ziren galiziar migratzaileak izan ziren gehien nabarmendu zirenak,
arrantzaleak gehienak.

Galiziar migratzaileen etorrera ordea, gatazka laboral eta portuko protesta so-
zialen artean eman zen, hein batean lan-indar lokala ordezkatzeko asmoarekin.
Iturri mota ezberdinen bidez, galiziar migratzaileen bizimodura gerturapen bat
planteatzen da, 1920ko urteetatik abiatutako modernizazio ekonomikoaren era-
ginetatik hasita, Pasaiako herrian eman ziren aldaketa demografiko, sozial eta ur-
banoak aztertuz, eta era berean Bigarren Industrializaziorantz eramaten gaituzten
joera ezberdinak aipatuz.

Dokumentu honetan ordea, soilik auziaren inguruko gerturapen bat planteatzen
da, kontziente izanik auziaren konplexutasunaz, orain arte idatzi diren lan apurrez,
eta gaia bere sakontasunean ikertzeko hartu beharreko denboraz.

' <Jon.Aldabaldetreku@ehu.eus> / <ORCID: 000-0002-9497-3772>.

> Doktoreak ez diren ikertzaileak prestatzeko Doktoratu Aurreko Programa. 2021ean Eusko Jaurlaritzak
emana. «Hiri-historia, biztanleria eta ondarea» (IT1618-22) Ikerketa taldeko kidea. Publikazio hau I+D+i proie-
ktuaren parte da, PID2020-116797GB-Ioo, <El mapa de la desigualdad: las ciudades en la primera mitad del siglo xx,
ondorengo entitateak finantzatuta: MCIN/ AEI/10.13039/501100011033: «FEDER Una manera de hacer Europa».

Pasaiako portuaren garapena eta Galiziako itsas industriaren krisia

Donostialdean, Pasaiako portuak geroz eta garrantzia handiagoa hartu zuen men-
dearen lehen urteetan, eta Lehen Mundu Gerraren ondoren, eskualdeko zein Gi-
puzkoako motor ekonomiko garrantzitsuena bihurtu zen. Arrantza-industriaren
garapenak, Estatuko portu garrantzitsuenekin lehiatzera eraman zuen Pasaiako
portua, tartean Vigoko portuarekin, Estatu osoko porturik inportanteenetarikoa
bihurtu arte. 1919.urtearen baitan, Donostiako portua itsasontzi handiak aingurat-
zeko espazio nahikorik gabe geratu zen, eta aldiz, Pasaiako portuan obren eta lanen
bizkortzea eman zen, itsasontzi horiek artatzeko helburuarekin. Herrerako kaiko
nasetan eraman ziren aurrera obra hauetako gehienak, eta MEIPI (Muelle e Instala-
ciones de industria y pesca), Tomas Lerchundi edo PYSBE (Pesquerias y Secaderos de
Bacalao de Esparia S.A) bezalako enpresek nasa propioak eraiki zituzten.?

Pasaiako portuakbere garapena geldiarazi egin beharizan zuen hein batean I. Mundu
Gerraren (1914-1918) testuinguruan, ontzien balorizazioen beherakadak eta honek era-
ginzuenlangabezia-tasaren erruz. Gainera, kontuan izan behar da20. hamarkadan por-
tuaren inguruko eztabaida estrategikoek hartu zutela garrantzia, besteak beste, portua-
ren jabetzaren inguruko hika-mikak piztu ziren. Zalantza une horiek eragina izan zuen
entitate ezberdinen inbertsiorako nahietan, eta apur bat apaldu ziren diru-sarrerak.*

Azkenean, Primo de Riveraren garaian, ontziolei bultzada emateko helburuare-
kin, Gobernuak Pasaiako portua «Estatuko Portu» gisa izendatu zuen, eta ondorioz,
organo exekutibo berri baten eskuetara igaro zen 1927an, berriki sortua izan zen
Pasaiako Portuko Obren Batzarraren (J.O.P.P.) eskuetara hain zuen ere. Entitate berri
honen lehen helburu estrategiko garbia, portuaren garapena ahalbidetzeko berriketa
eta egokitzapen fasea abiaraztea izan zen, portuaren garapen oparoago bat lortzeko
intentzioarekin.’

Javier Marquina ingeniaria buru zela, obra ezberdinak bultzatu ziren portuan,
Estatuko iparraldeko portuen artean erreferentzia handiko portua bilakatu zelarik.
Horren adierazle dira urte hauetatik aurrera portuak izandako datu esanguratsuak.
1926tik 1930. urtera bitarte, portuko trafikoaren bolumena % 88 hazi zen eta mugi-
mendu totala % 51,3an ezarri zen, aurreko etapako kopuruak bikoiztuz.®

3 Barkham HUXLEY eta Lopez LOSA, «Pasajes, puerto pesquero», ondorengo lanean: Pasaia. Memoria
histérica y perspectivas de futuro, Donostia-San Sebastidn, Untzi Museoa, (1999), 75-120 OrT.

+ Félix LUENGO: «Crecimiento econémico y cambio social. Guiptizcoa 1917-1923, Universidad del Pais Vasco,
Bilbao, (1990).

5 Jose Gabriel ZURBANO: «Una aproximacion a la historia de los astilleros guipuzcoanos en la época con-
temporanea (1780-1980)». Itsas memoria: revista de estudios maritimos del Pais Vasco, 2, (1998), 345-346 orr.

¢ Elena Maria RUIZ-ROMERO: Historia de la navegacién comercial espaiiola. Madrid: Ministerio de Fomen-
to. Puertos del Estado, (2004), 16-18 orr.

I1. Errepublikaren gobernuarekin ere, oparotasun urteak bizi izan zituen Pa-
saiako portuak. Gobernu errepublikanoak ere interes handia erakutsi zuen, eta
hasieran 9,4 milioi pezetako inbertsioa egin zuen eremuan. Urte hauetan eraman
ziren aurrera aurreko diktadura garaian planteatu ziren hainbat obra. Dragatze-lan
ezberdinak batetik, eta nasa, kai-mutur eta eraikin esanguratsu berrien eraikuntzak
eraman zituen aurrera bestetik gobernu errepublikanoak.”

Bien bitartean, Galiziako portuetako egoerari ere erreparatu beharrean gaude,
izan ere, Pasaiako portuarekin alderatuz egoera guztiz ezberdina bizi zuten Gali-
ziako kostaldean, eta hau ezinbesteko elementua da galiziar migrazioaren arra-
zoiak ulertzeko. 20.hamarkadan eta batez ere 30.hamarkada luzean zehar, Galiziako
ontziola-sektoreak krisi oso larria bizi izan baitzuen, batez ere Vigo bezalako portu
garrantzitsuetan.®

Lehen Mundu Gerrak eragina izan bazuen Pasaian, portu galiziarretan min
handiagoa egin zuen, batez ere Vigo eta A Corufian. Arrazoiak ondorengoak ziren:
ikatzaren prezioaren gorakada izugarria; makinaria ezberdina inportatzeko zailta-
sunak eta material ezberdinen garestitzea. 20. hamarkadatik aurrera erakutsi zituen
jada industria galiziarrak ahulezia sintomak; adituen arabera, kontsumo merkatuan
eman zen gainprodukzioa medio.®

Urte hauetan hasi zen larriagotzen krisia, 1924an hondoa jo zuen arte, Vigo eta
A Corunako arrantza-ontzien ekoizpena % 30 jaitsi zenean. Nahiz eta 1928tik au-
rrera susperraldi baxu bat izan, ez zuen luze iraun, gehiegizko arrantzak prezioen
jaitsiera izugarria eragin baitzuen hamarkada amaierako urteetan.”> Haatik, Pasaian
kontrako prozesua ari zen gertatzen, eta batean lan-indar soberakina zegoen unean,
Pasaiak lan-indar gehiago behar zuen itsaso-industria aurrera ateratzeko.

Hortaz, garai Errepublikanoa geldialdi ekonomikoaren sintomen agerpenaren-
gatik izan zen ezaguna galiziar lurretan. Arrantza egiteko eremu berriek ez zuten
merkatuan aterabiderik aurkitzen, ekoizpen-kostuek gora egin zuten eta ontzi flota
berritzeko erabiltzen ziren kreditu fluxuen itxiera ekarri zuten politika estatalek,
momentuak urrutiko itsasoetan nabigatzea eskatzen zuen unean. Honek, gogor
kolpatu zituen Galiziako portuak, krisia bera larriagotuz. Enpresa asko Ingalate-

7 José Gabriel ZURBANO: «Comercio y desarrollo portuario» en Pasaia. Memoria histérica y perspectivas de
futuro, Donostia-San Sebastidn, Untzi Museoa, (1999), 58-61 orr.

8 Xenaro CASTRO, Alberte MARTINEZ-LOPEZ eta Dionisio PEREIRA: «Crise econdmica e loitas sociais
na Galicia republicana: o conflicto pesqueiro vigués de 1932», O movemento obreiro en Galicia: catro ensaios, 1,
Ediciéns Xerais de Galicia (1990), 139-312 orr. Ikusi ere Jests Girdldez RIVERO: Crecimiento y transformacién del
sector pesquero gallego (1880-1936). Ministerio de Agricultura, Pesca y Alimentacion, Madrid, (1996), 296 orrialdea
eta hurrenak.

° Jesus Giraldez RIVERO: Aproximagom ao sector pesqueiro galego no primeiro tergo do século xx. Agdlia:
Publicacom Internacional Da Associagom Galega Da Lingua, 2, (1985), 7-32 orr.

© fdem.

rrako itsasoetan soluzioa bilatzen saiatu ziren arren, kala berrien agerpenak eta
moneta-aldaketak zituen hainbat abantaila medio, honek ez zuen aterabiderik eka-
rri, ezarritako aduana-zerga eta inportazio-kuoten erruz.”

Kontuan izan behar dugu portu galiziarrak modernizazio estruktural baten eta
kai-nasa berrien beharrean zeudela, eta hauek ez zirela aurrera eraman. A Co-
rufiako portua dugu horren adibide gorena, bertan eman baitziren nasa berrien
eraikuntza eta modernizazio orokor bat eskatzen zuten protesta esanguratsuenak.
Modernizazio eta nasa berrien ezarpen hau, Pasaiako portuan ematen ari zen justu-
ki garai honetan. Portu galiziarretako lehentasunak beste batzuk ziren garai hartan,
batez ere bidaiarien itsasontziekin lotura zutenak.”

Beraz, Galiziako ontziola sektoreak garai berrietara moldatzeko izandako ezin-
tasunak eta krisiak berak, besteak beste, ezaugarri klimatologiko eta geografiko
antzekoak zituzten eremuetara izaera laboraleko emigrazioa bultzatu zuten. Bes-
talde, Pasaiako portuak bere aktibitatearen zati handi bat mantendu eta ehun pro-
duktiboa babestea lortu zuen Gerra Zibilean zehar, eta honek, margen batzuen
barruan bazen ere, Bigarren Mundu Gerraren garaian merkantzien hornitzaile eta
esportatzaile izatea ahalbidetu zion.”

Hogeita hamargarren hamarkada: Grebak, langileriaren protesta sozialak
eta galiziar migrazioaren papera

Hala ere, merezi du 30. hamarkadaren bueltan gelditzea. Garai honetan zehar eman
zen migrazio galiziarraren etorrera Pasaiako badiara, baina bertako ehun produkti-
boak garapena izanagatik, ez zen gatazka sozialetatik salbu egon, eta galiziarrek pa-
per garrantzitsua izan zuten bertan. Pasaiako portuaren azpiegituren garapen fasea
eta galiziar migrazioaren etorrera, arazo sozial eta laboralekin lotu beharra dago.
Historiako pasarte hau hainbat lanetan aipatu den arren, egia da oso gutxi sa-
kondu izan dela greba hauetan, eta oro har, gabezia argi bat dagoela ikerketa lerro
honetan. Greba eta protesten atzean zeuden arrazoiak, protagonistak, migrazioaren
eragina, edota langile antolakuntzaren ezaugarriak sakondu gabe daude. Komu-
nikatu honen helburua auzi honen inguruko hurbilpen bat egitea da, jakinik gaiak

" Jesus Miras ARAUJO: La pesca y sus fluctuaciones en el puerto de A Corufia, 1914-1960. Historia Agraria:
Revista De Agricultura E Historia Rural, 37, (2005), 500-503 orT.

2 [dem.

5 Juan Antonio GRACIA CARCAMO: «Arrantza-sektorea Euskal Herriaren historian: egungo ezagueren
zirriborroa eta etorkizuneko ikerketa historiografikoaren arazoak, Itsas Memoria: Revista de Estudios Maritimos
del Pais Vasco, 1, (1996), 168-214 orr.

duen garrantzia eta etorkizunean aurrera eramateko ikerketa-lerro gisa duen po-
tentzialtasuna.

Garbi esan daiteke garai Errepublikanoa izan zela xx. mendeko lehen erdian
izan zen garairik gatazkatsuena Donostialdeako eremuan. Une asaldagarriak izan
ziren eskualdean, lan-baldintza hobeen alde eta bizitzaren garestitzearen aurkako
grebek intentsitate handia hartu zuten, eta enpresarien zein Errepublikako gober-
nuaren erantzuna oso biolentoa izan zen.

Hogeigarren hamarkadan Galiziako itsas industriaren krisia izan bazen protago-
nista, hurrengo hamarkada oso berezia izan zen Pasaiako badian. 1930. urtean, Be-
renguer jeneralaren gobernu garaian, komunista, sozialista eta anarkistez osatutako
langile sindikatua sortu zuten Pasaiako portuko langileek, La Unién Maritima be-
zala ezagutu zena. Pixkanaka, sindikatu honek, CNTren eragin nabarmena zuenak,
hainbat eskaera egin zizkion patronalari 1931ko apirila amaieran, lan baldintzak
hobetzeko helburuarekin. Besteak beste, gehienezko 15 orduko lan-egunak, soldata
igoerak eta atseden-denbora gehiagoren eskaera biltzen zituen eskaera horrek.™

Eskakizun horiek lortzeko helburuarekin greba abiatu zuten arraste-ontzietako
arrantzaleek, eta neurriak onartzeko patronalaren ezezko asmoak ikusta. Egunak
aurrera joan ahala, enpresariek Galiziako langileak tentatu zituzten, lan eskaintzak
helaraziz greban zeuden arrantzaleak ordezka zitzaten.” Honek, haserrea eragin
zuen grebalarien artean, eta galiziar asko eskirol moduan identifikatuak izan ziren
garai hartan. Nahiz eta hauetako askok egoeraz jabetu bezain pronto nahiago izan
zuten Galiziara buelta egin, baziren bertan geratu ziren arrantzaleak, eta honek,
galiziarren gaineko estigma berri bat sortu zuen, eskirol kutxua hartu baitzitzaien.

Protesta sozialak eta giroa berotzearen akusaziopean, 1931ko maiatzaren 26en
gauean sindikatuko hainbat kide atxilotu zituen poliziak, La Unién Maritima-ko
kide ziren Juan Méndez eta Francisco Cabezon, eta Langile Elkarteen Tokiko Fede-
razioko (FLSO) Jesus de Miguel, protesta eta manifestazio ugari eraginez hurrengo
orduetan. Atxiloketak salatzeko biharamunean Trintxerpetik abiatu zen martxan
ordea, Ategorrietako erlojuaren parean, Guardia Zibilak manifestazioa geldiarazi
eta tiro egin zuen «gure kideentzako askatasuna» eta «gure seme-alabentzako ogia»
aldarrikatzen zuten manifestarien aurka, 7 hildako eta 30 zauritu eraginez gutxie-
nez, hildakoetatik 6 galiziarrak izan zirelarik, eta 19 eta 24 urte bitartekoak.s

Gertaera hauen ostean, norgehiagoka gogorrak eman ziren sindikatu eta lan-
gile antolakuntzaren baitan zeuden korronte ideologiko ezberdinen artean, baina

* Dionisio PEREIRA: «El Trintxerpe republicano: génesis de la denominada “quinta provincia gallega” en
Euskadi», Itsas Memoria: Revista de Estudios Maritimos del Pais Vasco, 5, (2006), 738 orr.

5 Idem: 739 orr.

¢ Idem: 739 orr.

arrantzaleen greba horrek, behintzat, balio izan zuen hasieran exijitzen zituzten
neurri horietako asko onartzeko, armadoreen indarra demostratu zuen gertaera
bezala ezagutu baitzen aurrerantzean.”

Hala ere, sindikatuek onartu zituzten Lanerako Oinarri berriek, bi urteko irau-
naldia zuten soilik, eta CNT, UGT eta STV sindikatuek 1935eko irailean berriro ere
jakinarazi zioten patronalari lan baldintzak hobetzeko beharra zegoela. Enpresa-
rien erantzun faltaren aurrean, 1936ko maiatzean grebara jo zuten sindikatuetako
afiliatu guztiek. Garai hartan, CNTko Avance Marino sindikatuak 1000 afiliatu zi-
tuen, UGTko La Unién Maritimak 700 inguru, eta Langile Euskaldunen Elkartasu-
na sindikatuak 400 bat.®® Oro har, kontuak ateratzeko, 1935. urtean 2000 lagunek
egiten zuten lan itsas industriari lotutako sektoreren batean.”

Maiatzean deitutako grebak izu-ikara soziala sorrarazi zuen, eta langileriaren
zati baten ihesa probokatu zuen. Egoera horren aurkako portuko enpresarien erant-
zuna beste behin ere, beste eremuetako itsas langileen kontratazioari ekitea izan
zen, Galiziako langile asko etorri zirelarik garai honetan ere Pasaiako badiara.>
Egun batzuen buruan, Gobernadoreak patronala eta langileak biltzera behartu zi-
tuen, Errepublikako Lan Ordezkaria ere presente zela, baina hauen arteko akordioa
ez zen posible izan, eta konturatzerako, Gerra Zibilak eztanda egin zuen.”

Hala ere, aipatu beharra dugu 1936ko maiatzeko eskualdeko egunkariak begi-
ratu ostean, 0so gutxitan aipatzen dela Pasaiako portuko greba hau. Haatik, askoz
oihartzun handiagoa dute El Dia* eta El Diario Vasco® egunkarietan, Donostiako
tranbia gidarien grebek, edota Estatuko beste hainbat tokitan (Asturiasen, Madri-
len, Katalunian...) egin ziren grebek. Hala ere, protesta ziklo orokor baten baitan
eta Errepublikako Gobernuaren ahulezia geroz eta nabarmenago baten baitan uler-
tu behar dira gatazka hauek.

Dena den, oro har esan dezakegu hogeigarren hamarkadaren eta Gerra Zibilera
arte doan denbora tartea, bereziki gatazkatsua izan zela Pasaiako portuan. Alde
batetik, itsaso-industriak jasotako inbertsio eta obrek portuko ekoizpen-kuota
handitzea eragin zuten, baina bestetik langile antolakuntza eta protesta garaia ere
izan zen. Langile galiziarrek, eskirol kutsua izan zuten hasieran, nahiz eta denbo-

7 Ibidem: 10 orr.

¥ Juan SAN GIL: «La flota de arrastre de Pasajes durante la Guerra Civil (1936-1939)». Bilduma, 4, (1990),
58-63 orr.

1 Xabier PORTUGAL ARTEAGA: Pasaia 1931-1939. La memoria de los vencidos. (2013), 16-17 orr.

* Juan SAN GIL: «La flota de arrastre de Pasajes durante la Guerra Civil (1936-1939)». Bilduma, 4, (1990),
58-63 orr.

> Idem.

2 El Dia egunkaria, apirilaren 25etik, maiatzaren 31era arte doazen edizioak, Donostiatekan kontsultatuak.

= El Diario Vasco egunkaria, apirilaren 2setik, maiatzaren 31era arte doazen edizioak, Donostiatekan.

ran aurrera joan ahala, eta batez ere Gerra Zibilean bando errepublikanoaren alde
erakutsi zuten leialtasuna medio, ingurukoen konfiantza irabazten joan ziren.

Autore ezberdinen arabera ere, Gerra Zibilak inflexio-puntu garrantzitsu bat
suposatu zuen Pasaiako portuaren inguruetan. Portua militarizatu egin zen gerra
osoan zehar, eta honen trafikoa % 12,5 jaitsi zen. Trafikoaren jaitsierak eta Franco-
ren erregimenaren politika autarkikoak, portuaren errendimendua nabarmen mu-
gatu zuten, zailtasunak izan zirelarik Gipuzkoako industria produktu ezberdinekin
hornitzeko, tartean ikatza, burdina, altzairua edo egurra.>

Bestetik, kontuan izan behar da portuko flotaren gehiengoa Eusko Jaurlaritzak
erabili zuela Errepublikaren alde borrokatzeko, eta Frankistek Bizkaia hartu be-
zain pronto, gehiena Kantabriara eraman zela, Santander eta Santofiako portueta-
ra. Frankistek 1937ko abuztuan hartu zuten Pasaia eta bere portua, eta momentu
horren beldur, Pasaiako portuaren flotaren gehiengoak, 4000 errefuxiaturekin,
Frantzia aldera ihes egin zuela estimatzen da.”

Hala ere, gerrak geldialdi ekonomikoa eragin bazuen ere, Estatuko beste por-
tuekin alderatuz, Pasaiako portuko azpiegitura ez zen batere kaltetuta atera, eta II.
Mundu Gerraren testuinguruan, Gerra Zibilak gutxi zigortutako makinaria eta az-
piegitura zuen portuak. Horrek, enpresarien arteko barne negozioak berrabiaraztea
eragin zuen, eta ondorioz, portuak ekoizpen-tasa normalak berreskuratu zituen.
Hortaz, Gipuzkoako probintzia, Erregimen Frankistak traidore gisa izendatzetik,
Estatuko iparraldeko eremu industrial garrantzitsuenetarikoa izatera igaro zen, 50.
hamarkada bukaeran errenta per cdpita altuena izango zuen probintzia izatera pa-
sako zelarik.>®

Galiziar migrazioaren jatorria, ezaugarri nagusiak eta ezberdintasun sozialak

Galiziako eta Pasaiako portuetako egoera guztiz ezberdinak alderatu ostean, eta
hogeita hamargarren hamarkadan emandako protesta zikloa kontuan izanda,
Pasaiako Badiara emigratu zuten galiziarren egoeran zentratuko gara hurrengo
lerroetan. Badakigu galiziar uretako krisi ekonomikoak bultzatuta etorri zirela
Pasaiara, eta hasieran badiako enpresetan kaleratuak izan ziren langile euskal-
dunak ordezkatzeko papera izan zutela, askotan eurek ere jakin gabe. Honek ha-

4 Juan SAN GIL: «La flota de arrastre de Pasajes durante la Guerra Civil (1936-1939)». Bilduma, 4, (1990),
58-63 orr.

» [dem.

¢ José Gabriel ZURBANO: «El comercio por los puertos de Pasajes y San Sebastian durante el siglo xx». Itsas
memoria: revista de estudios maritimos del Pais Vasco, 4, (2003), 435-436 OrT.

rrabotsa sortu zuen herrian, eta talka sozialez gain, galiziar komunitatea nolakoa
zen jakitea da interesgarria, eta batez ere, herrian bertan betetzen zuten papera
aztertzea.

Oro har, 1940. urteko Pasaiako biztanleria piramidea erreparatzen badugu,
biztanleria hedakorra ageri zitzaigun nabarmen, oso gaztea eta trantsizio demo-
grafiko baten zantzu handiekin. Hala ere, normala den bezala, gizonezkoen artean
atzeraldiak agerikoak ziren batez ere Gerra Zibilaren (1936-1939) urteetan. Xabier
Portugalek ikertu duenaren arabera, gutxi-gorabehera ehun gizonezkotik gora izan
ziren gerran erailak, nahiz eta kopuru hau altuagoa izatea ez litzatekeen inolako
sorpresarik izango.”

Norberak landutako 1940ko erroldako datuak aztertzen baditugu, soilik Pasaian
bizi ziren % 35,84a zen jatorriz bertakoa, emigranteen presentzia % 65,14koa zelarik
urte hartan bertan. Immigranteen artean, % 21,5a zen soilik inguruko probintzieta-
tik etorritakoa, eta harrigarria bada ere, % 16a zen Galiziatik etorritakoen kopurua,
Gipuzkoar migratzaileen ondoren, Pasaiara etorri ziren migratzaile-talderik han-
diena.

Gipuzkoar migratzaileak 30 urte baino gehiago zeramatzaten herrian finkatuta,
galiziarrak ordea, 1920. hamarkadan emigratu zuten lehen aldiz, 1935etik aurrera
migrazio-kuota handituz, hain zuzen ere Galiziako itsaso-industriako krisiak eta
Pasaiako portuaren lan-indar eskariak bat egiten zuten momentuan alegia.

Grafikoan ikusi daitekeen moduan, zutabe grisak migrazio galiziarrari egiten
dio erreferentzia, laranjak eta urdinak berriz, hurrenez hurren, migrazio gipuzkoa-
rrari eta pasaitarrari. Beraz, argi ikusi daiteke migrazio galiziarraren olaturik han-
diena 1935 eta 1940 artean eman zela, baina oro har, lehen galiziarrak 1920 aldera
iritsi ziren, eta erakartze-efektua areagotu egin zen 1925etik aurrera nabarmen.
Beraz, askok 50 eta 60. hamarkadan kokatzen badute ere galiziarren eragina Pa-
saiako hainbat eremuetan, migrazio hau lehenagokoa da, eta esan bezala, 1920.
hamarkadatik dator.

Baina helburua ez da soilik datu orokorrak ematea, baizik eta Pasaiako biztan-
leriaren artean aurkitutako diferentzia sozial eta espazialak azaleraztea. Arrantzale
galiziarrek protagonismoa irabazi bazuten ere, baziren ezberdintasunak galiziarren
eta euskaldunen artean. Pasaitarrek oro har aginte-postuetan lan egiten zuten bi-
tartean, kanpoko lan-indarra zen lanpostu apalagoetan lan egiten zuena,* gerora
ikusiko dugun moduan. Ezberdintasunak ordea, askoz haratago doaz, eta auzi ez-
berdinetan ikusi daiteke hori.

7 Xabier PORTUGAL ARTEAGA: Pasaia 1931-1939. La memoria de los vencidos. (2013), 95-199 orT.
» Ibidem: 5 orr.

Grafiko 1. Pasaian etorkin komunitateak bizitzen zeraman denbora 1940an. Iturria: Norberak egin-
dako grafikoa erroldatik erauzitako datuen arabera.

Nondik datoz eta non finkatu ziren migratu zuten galiziarrak? Egindako anali-
siari esker jakin dugu biztanleria galiziarra gehienbat Pontevedra eta A Corufatik
etorri zela, eta ez eremu berdin batetik, baizik eta a priori euren artean erlazio han-
dirik ez zuten herrixka ezberdinetatik alegia. Itsas industriaren jarduera eta kostako
kokapena partekatzen zuten herriak ziren, baina geografikoki bata bestearengatik
0so aldenduta zaudenak, hurrenez hurren; Puebla O Caraminal (% 12,56), Corme
(% 10,51), Marin (% 10,39) eta Corrubedo (% 8,46).

Baina hemen interesgarriena dena, galiziar komunitatearen kokapen espaziala
da, hau da, non kokatu ziren galiziar emigrante hauek Pasaian? Erantzuna oso
argigarria da, izan ere, galiziarren % 77,76a kale berdinean bizi zen 1940. urtean,
General Mola kalean hain zuzen ere, egungo Euskadiko Etorbidean. Kale horretan,
galiziar guztien % 48,2a A Corunako jendea zen. Gainerako galiziarren % 13a Pes-
caderia kalean bizi zen, eta beste % 3a San Pedro kalean. Aipatutako hiru kaleak,
Trintxerpe-San Pedro distrituan zeuden kokatuta, portuaren mendebaldean koka-
tutako eremuan hain zuzen ere. Beraz, galiziar ia gehienak Trintxerpeko auzoan
kokatu ziren, gerora Galiziako bosgarren probintzia gisa ezaguna egingo zena.

Bestalde, jatorri pasaitarra zuten biztanleak, badiako puntu ezberdinetan saka-
banatuta zeuden, baina gehiengoa eremurik erosoenean bizi zen; % 28,55a San Juan
kalean, % 15,34 General Mola kalean eta % 12,85a San Pedro kalean. Gainerakoak
oro har Jaizkibel eta Ulia mendien magaletako baserrietan bizi ziren. Beraz, pasai-
tarren herena badiaren beste puntan bizi zen.

Grafiko 2. Pasaian 1940an analizatutako komunitateen kale nagusiak. Iturria: Norberak egina
1945eko <www.geoeuskadi.eus-ek> airean hartutako argazkiak baliatuz.

3- San Juan

Gipuzkoar emigranteen kasuan, oso sakabanatuta zeuden arren, gehiengoa
pasaitarren alboan bizi zen, nahiz eta Pasaiako hiru distrituetan zuten presentzia
nabarmena. Hortaz, orokorrean jatorriaren arabera segregazio garbi bat dagoela
ondorioztatzen da, hurrengo grafikoan ikusi daitekeen moduan.

Datuek erakusten dutenez, migratzaile galiziar gehienak Trintxerpeko barrutian
finkatu ziren, Pasaiako industrialde eta eremu periferiko batean, eta lokalak, berriz,
San Juan barrutian, badiaren beste aldean. Trintxerpen ontziolak eta ontzigintza-
rekin lotutako industriak zeuden, eta galiziar migratzaile askok lan egiten zuten
bertan. Trintxerpeko etxebizitza-baldintzak eskasak ziren, jendea «ohe beroetan»
edo kaiko itsasontzietan lo egiten ari zela aipatzen dute hainbat testigantzek.” San
Juanek, aldiz, ingurune urbanistiko hobea zuen, eta laburbilduz, Galiziako migra-
zioa industria-eremu batean kontzentratu zen, bizitzeko baldintzak okerrenak es-
kaintzen zituen Pasaiako eremuan.

Familia moten azterketa azkarra egiten badugu ere, hainbat ezberdintasun
aurkitu dira pasaitarren eta emigrante galiziar zein gipuzkoarren artean. Familia
nuklearra gailentzen zen oro har aztertutako hiru komunitate ezberdinen artean,
nahiz eta pasaitarrak izan indize altuena erakusten zutenak. Hala ere, galiziarren
artean, nabaria da ezkontza-nukleorik gabeko familien falta, eta honek, galiziarrak
jada ezkonduta datozela adierazten digu. Gainera, familia-anitzetara jotzen badu-
gu, galiziarrek indize askoz altuagoa dute beste komunitateekin alderatuz (% 6,60).

» Rosa GARCIA-ORELLAN: «La pesca industrial y la emigracion gallega en Trintxerpe, 1920-1970», Revista
Internacional de los Estudios Vascos, RIEV, 61, 2, (2016), 354-387 orr.

Honen arrazoia, Pasaiako portuaren garapena, eta ondorioz sortu zen lan-indar es-
kariak bultzatutako erakartze-efektua izan zen, familiarrak eta lagunak, etxebizitza
berdinetan bizitzera bultzatu zituelarik.

Galiziarren artean, familia nukleo ezberdinak aurkitu dira etxebizitza berdi-
netan bizitzen, eta horrek, kohabitazioa oso ohikoa zela adierazten digu galiziar
komunitatearen artean, ez ordea pasaitarren edo gipuzkoarren kasuan. Galiziarrek
batez beste, 6,19 urte zeramatzaten herrian 1940. urtean, eta beraz, askok familian
migratu zutela pentsatzera eramaten gaitu, migrazio berria belaunaldi zaharrare-
kin (aitona-amonak, gurasoak, lagunak...) batzen baita.>> Laburbilduz, datu horiek
aztertutako taldeen demografia- eta familia-ezaugarriak erakusten dituzte, eta gali-
ziar migratzaileen arteko kohabitazioa eta ezkontza nabarmentzen dira.

Ikertutako taldeen arteko ezberdintasunekin amaitzeko, aipatu beharra dago
ere oro har pasaitarrek galiziarrek baino alfabetizazio gradu altuagoa zutela. Hau
12 urtetik gorako gizonezkoetan argi ikusten den arren (+ % 12,2), batez ere emaku-
mezkoen kasuan da argigarria, bi taldeen arteko diferentzia hogei puntukoa baita.
Galiziar emakumeei dagokienez ere, 40 urtetik gorako biztanleriaren artean ia % 40
analfabetoa zen, emakume gipuzkoarretan soilik % 10a zen bitartean.

Azken begirada azkar bat egingo diogu gizonezkoen enpleguari, iturri histo-
rikoek asko zailtzen baitute emakumezkoen enpleguaren datuak eskuratzea, enple-
gu femeninoaren ezkutaketa sistematikoa ematen zelarik erroldetan autore batzuen
ustetan.”” Galiziako langileek zuten kualifikaziorik gabeko enpleguen ehunekorik
handiena: % 90,73. Batez ere, arrantzale gisa egiten zuen lan gehiengoak. Pasaiako
langileek, aldiz, aniztasun handiagoa erakusten zuten enpleguan, kualifikaziorik
gabeko langileen presentzia handia zen arren (% 42,24), asko nekazaritzan eta its-
asoan aritzen ziren, baina galiziarren kontrara, lursailen jabeak eta arrantza-pa-
troiak ziren pasaitarrak. Gipuzkoar migratzaileek, kualifikazio ertaineko langileen
ordezkaritza esanguratsua zuten (% 11,73), baita kudeaketako eta administrazioko
lanena ere (% 7,50).

Beraz, migrazio galiziarraren ezaugarri nagusiekin bukatzeko, esan beharra
dago oro har oso jende gaztea zela, ezkondutakoa, eta biztanleria gipuzkoarra-
rekin alderatuz ere hezkuntza-maila baxuagoa zuena. Hezkuntza-maila baxuak,

* Rocio GARCIA ABAD eta Manuel GONZALEZ PORTILLA: «Migraciones interiores y migraciones en
familia durante el ciclo industrial moderno», Scripta Nova: Revista Electrénica De Geografia Y Ciencias Sociales,
10, (2006).

# Pilar PEREZ-FUENTES: «El trabajo de las mujeres en la Espafia de los siglos x1x y xx: consideraciones
metodolégicas», Arenal: Revista De Historia De Las Mujeres, 2, (1995), 219-245 orr., eta Pilar PEREZ-FUENTES eta
Cristina BORDERIAS: «Trabajo, familia e instituciones: produccién y distribucion de recursos para el bienestar,
siglos XVIII-XIX», Entre dos orillas: las mujeres en la historia de Espafia y América Latina, 1, Asociacion Espanola
de Investigacion de Historia de las Mujeres (AETHM): Icaria, (2012), 145-186 orr.

eragina zuen enplegu motan, eta ondorioz, galiziarrak ziren lan-mota gogorrenak
eta okerren ordaindurikoak burutzen zituztenak.

Hortaz, migratzaile galiziarra, helburu laboralekin eta taldean, 20. hamarkadan
iritsi zen lehendabizi Pasaiako badiara. Hala ere, hurrengo hamarkadan etorri zen
migrazio prozesu honen bigarren olatua, garai oso gatazkatsu batean hain zuzen
ere. Pasaiako portuaren eboluzio eta garapen baikorrak, ez zituen langileriaren
bizi-baldintzak asetu, eta protesta zein greba horien atzean, galiziarrak izan ziren
protagonistak; nahigabean eskirol kutsua izatetik, Errepublikaren alde buru-belarri
langile fronteetan borrokatzeagatik irabazita zuten errespetua, baina oro har ba-
diako baldintza sozial, laboral eta urbanistiko kaxkarrenak pairatu zituztenak ere
izan ziren. Beste modu batera esanda, galiziarrek izandako papera kontuan hartu
gabe, zail ulertu dezakegu garai hartako protesten nondik norakoak, eta herrian
eman zen segregazio sozial eta urbanistikoa.

Ondorioak

Laburtze aldera, xx. mendeko lehen herena abiapuntu garrantzitsua da Pasaiako
portuaren inguruan mende osoan zehar eman zen garapena ulertzeko. Gainera,
galiziar migrazioak eragin handia izan zuen herrian, eta hogeigarren hamarka-
datik aurrera, herriko egitura ekonomiko eta soziala aldatu zuen migrazio-taldea
izan zen galiziarrena. Galiziako portuetako ontziola-krisi sakonak, lan-migrazio
indartsu bat eragin zuen euskal portuetara, eta bereziki Pasaiara. Bertan, inbert-
sio ekonomiko eta azpiegitura hobekuntzek, lan-indar berriaren beharra azalerazi
zuen, eta galiziar andanak emigratu zuen lan bila.

Oro har, Pasaiaren azpiegitura industriala finkatu, egonkortu eta garatu zuten
urteak izan ziren, kontrakzio edo uzkurdura batzuk izan arren termino ekono-
mikoetan. xx. mendeko lehen herenean garbi esan daiteke Pasaiako portua aise
finkatu eta egonkortu zela itsas merkatuan. Beste modu batera esanda, Donostial-
deako eskualdearen bigarren industrializazio prozesuaren hasiera markatzen du
garai honek, eta hurrengo hamarkadetako eboluzio ekonomiko, urbanistiko eta
demografikoa ulertzeko ezinbesteko urteak dira.

Hala ere, langileriaren lan-baldintzen aldeko borrokak Pasaiako portuetan ga-
tazka sozial eta ekonomikoak piztu zituen 30. hamarkadan, eta Galiziarrak horren
parte izango ziren, hasieran eskirol gisa nahigabean, eta borroka aktiboan gerora.
Pasaiaren egitura soziodemografikoa ordea, ez zen berdina izango aurrerantzean.
Gerra Zibilak langile borrokaren izpi oro ezabatu zuen lehenengo urteetan zehar,
baina galiziar komunitatea jada aise egonkortua zegoen herrian. Haatik, galizia-

rren egoerak ez zuen zerikusirik bertako euskaldunen egoerarekin. Hortaz, herrian
egonkortua baina integratu gabea zen kolektibo gisa definitu genitzake galiziarrak,
segregazio espazial eta sozial handia jasan baitzuten. Oro har gaztea, ezkondua,
hezkuntza-maila baxukoa eta kualifikazio gabeko jendea zen emigrante galiziarra,
eta familia ezberdinek elkarren artean bizitzera behartuta ikusi zuten euren burua,
baliabide falta zela eta.

Egora hau ulertzea, ezinbestekoa dugu Pasaiaren eboluzioa ulertzerako garaian,
izan ere, hasierako prozesu industrialaren ondorioak islatzen ditu, eta era berean
1959tik aurrera emango zen Bigarren Industrializazioaren aurreko egoera adieraz-
ten du. Emigrante proletario gehiagoren iritsiera eta espazioaren antolakuntza be-
rri baten urgentzia izango dira hurrengo etapa honetako erronka nagusiak, baina
honen oinarria, esan bezala, hogeigarren hamarkadan egon zen.

